
				এই পাতাটির মুদ্রণ সংশোধন করা প্রয়োজন। 
V4) ঐতিহাসিক চিত্ৰ ।
ক্ৰোড়ে বিশ্রাম গ্ৰহণ করেন। আবদর রহমানের শোচনীয় পরিণামের পর রত্নপাল আবার কাবুলের একাধিপত্য ভোগ করিতে লাগিলেন। হজাজ আর র্তাহার রাজ্য-আক্রমণে সাহসী হন নাই। রত্নপালের বিবরণ দেখাইয়া দিতেছে যে, হিন্দু মুসল্মানের শাণিত কৃপাণের নিকট প্রথমেই আত্মবলি প্ৰদান করে নাই।
রণজিৎ সিংহ ও ইংরাজ
দিগ্বিজয়ী আলেকজাণ্ডারের পঞ্জাবে পদার্পণের পর দুই সহস্ৰ বৎসর মধ্যে আর কোন ইউরোপীয় পঞ্জাববিজয়-বাসনায় তৎপ্রদেশে প্ৰবেশ করেন নাই। খৃষ্টীয় ১৮০৫ অব্দে হোলকারাধীনে পলায়নোন্মুখ মহারাষ্ট্রীয়দিগকে লর্ড লেক বিপাশাতীর পর্য্যন্ত অনুসরণ করেন। ইহার দুই বৎসর পূর্বে পাঁচ সহস্ৰ শিখ দিল্লীর যুদ্ধে মহারাষ্ট্রীয়দিগের সংখ্যা বৃদ্ধি করিয়াছিল বটে, কিন্তু তাহাতে তাহারা কোন রূপ প্ৰসিদ্ধি লাভ করিতে সমর্থ হয় নাই। সে সময়ে শিখ সম্প্রদায় সম্বন্ধে কোন রূপ বিবরণ প্ৰকাশিত ছিল না। তাহদের সম্বন্ধে এই মাত্র জানা ছিল যে, এই অদ্ভুত সম্প্রদায় মুসল্মানবিদ্বেষী ও আলেকজাণ্ডার কর্তৃক সিংহাসনচ্যুত পোরাসের রাজ্যে বসবাস করে।
উনবিংশ শতাব্দীর প্রারস্তুে মহামান্য ইষ্ট ইণ্ডিয়া কোম্পানী অৰ্দ্ধ ভারতের অধিকারী হইলেও তঁাহারা তঁহাদের অধিকারভুক্ত স্থানসমূহকে বাণিজ্যের চক্ষে, দেখিতেন এবং কোম্পানীনিযুক্ত উচ্চতম কৰ্ম্মচারী হইতে সামান্য বেতনভোগী ।


	Thorburn श्ठ अश्वांग ।

	        এই পাতাটি অন্য কোনো ভাষায় উপলব্ধ নয়।

